
CYNGOR CYMUNED LLANDYGAI
LLANDYGAI COMMUNITY COUNCIL
Cofnodion Cyfarfod Cyffredinol o’r Cyngor a gynhaliwyd yng Nghanolfan Tregarth
Nos Iau 15 Mawrth 2018 am 1830

Ymddiheuriadau gan y Cyng. Angharad Williams
2.  Cofnodion								
Penderfynwyd: Derbyn a chadarnhau cofnodion y cyfarfod a gynhaliwyd ar 15 Chwefror 2018.  

3. Materion yn codi o’r cofnodion							
3.1 Llwybr beics pentref Llandygai-adroddwyd bod beicwyr sy’n defnyddio’r Lôn Las sy’n mynd drwy’r pentref, yn mynd a’r wîb.  Adroddwyd bod Cyngor Gwynedd yn ymgynghori gyda Sustrans ynghylch symud yr arwydd, fel bod beicwyr yn defnyddio llwybr arall drwy’r pentref.  Dal i ddisgwyl diweddariad gan Gyngor Gwynedd.
3.2 Lloches bws ger Stad Ddiwydiannol Llandygai- angen ei lanhau.  Y Cyng. Dafydd Owen am ofyn wrth ein contractwr i’w wneud.   
3.3 Llwybr 59, Carreg Y Fedwen-y Cyng. Dafydd Owen am ofyn wrth ein contractwr i wneud y gwaith.   
3.4 Adroddwyd bod angen rhoi bin halen yn Bro Syr Ifor, gan nad oes un yno ar hyn o bryd.  Y Cyng. Dafydd Owen i gyfarfod swyddog Cyngor Gwynedd ar y safle i gadarnhau’r lleoliad.  
3.5 Llochesi bws Mynydd Llandygai a Ffordd Tan Rhiw-angen eu paentio.  Y Clerc i gysylltu â Bradites i holi am baent.
3.6 Gwasanaeth Ieuenctid-penderfynwyd holi am fwy o wybodaeth ynglŷn a’r gwasanaeth symudol arfaethedig.  Dim ymateb hyd yn hyn.  
3.7 Rhodd at Gorymdaith Gŵyl Dewi-penderfynwyd canslo’r siec, gan bod y digwyddiad wedi ei ohurio.  
3.8 Canolfan Tregarth-derbyniwyd adroddiad o gyflwr yr adeilad gan Gyngor Gwynedd.  Pawb i’w ddarllen cyn y cyfarfod nesaf, cyn cytuno ar y lês newydd.  Hefyd y Clerc i wneud ymholiadau gyda Un Llais Cymru am wasanaeth cyfreithiol ynghyd â hyn.  
3.9 Adeiladau rhwng Tan Lôn a Fferm Pandy-mae’n debyg bod rhywun yn byw yn yr eiddo.  Adran Cynllunio Cyngor Gwynedd am wneud ymweliad safle.
3.10 Baw ci yn broblem yn Mynydd Llandygai, yn enwedig Lôn y Grug-Y Clerc i chwilio am fwy o wybodaeth am y stensiliau.  Y Cyng. Richard Fraser-Williams am wneud ymholiadau am brisiau sticeri i roi ar biniau i bobl sy’n fodlon gwaredu bagiau baw ci yn eu biniau gwyrdd.  Penderfynwyd anfon gwahoddiad i Peter Simpson o Gyngor Gwynedd i’r cyfarfod nesaf.  

4. Gohebiaeth
Pawb wedi cael copi o’r rhestr ‘Crynodeb o ohebiaeth Mawrth 2018’
Cyflwynwyd: llythyr gan Un Llais Cymru ynglŷn a aelodaeth 2018/19.  Penderfynwyd bod y Cyngor yn dymuno bod yn aelod.  

Cyflwynwyd: e-bost gan Cynulliad Cenedlaethol Cymru- ymgynghoriad ar y Bil Awtistiaeth (Cymru) drafft.  Penderfynwyd bydd y cynghorwyr yn ymateb fel unigolion.  

Cyflwynwyd: e-bost gan Un Llais Cymru-cefnogaeth ariannol ar gael yn 2018/19.  Penderfynwyd anfon y wybodaeth ymlaen at Partneriaeth Ogwen.  

Cyflwynwyd: e-bost gan Cyngor Gwynedd-pecyn cynnal tiroedd.  Y Cyngor i ystyried dalu am 2 doriad ychwanegol i’r mannau gwyrdd yn y plwy yn ystod 2018/19.  Pawb i edrych yn fanwl ar y dogfennau cyn ymrwymo.  

Cyflwynwyd: e-bost gan Zurich-pris adnewyddu yswiriant blynyddol y Cyngor. Penderfynwyd derbyn y pris.      

Cyflwynwyd: e-bost gan Un Llais Cymru-arweinlyfr Diogelu Data.  Y Cyng. Iwan Hywel wedi cytuno i wirio bod y Cyngor yn cydymffurfio gyda’r rheolau.  

Cyflwynwyd: e-bost gan Pysgotwyr Afon Ogwen ynglŷn a ymgynghoriad cyhoeddus.  Penderfynwyd bydd y cynghorwyr yn ymateb fel unigolion.  

5. Gwaith y mis
5.1 Tynal Tywyll-y goleuadau/lampau heb gael eu newid.  Penderfynwyd holi am pris i roi rhwyll ar yr holl oleuadau yn y dwnel.   
5.2 Hysbysfwrdd Tregarth-angen sylw gan saer coed i’r clo.
5.3 Amserlen bws wedi ei falu wrth y ganolfan.  Y Cyng. Dafydd Owen i gysylltu gyda Cyngor Gwynedd.    

6. Adroddiadau’r Cynrychiolwyr
Canolfan Tregarth – cyfarfod ddim tan wythnos nesaf
Partneriaeth Ogwen- Cafwyd ymweliad safle i’r llyfrgell i drafod newidiadau arfaethedig i’r adeilad ar gyfer is-osod rhan o’r adeilad pan fydd Partneriaeth Ogwen yn arwyddo’r lês.  
7. Adroddiad Ariannol, Rheoli Risg a Gweinyddu
7.1. Adroddwyd beth oedd y ffigyrau yn y banc ar ddiwedd mis Chwefror.
7.2. Rheoli Risg: Dim i’w ystyried ar hyn o bryd

8. Taliadau
Awdurdodwyd y canlynol
A Evans-contractwr wal 								  £45.00
Partneriaeth Ogwen-ymgynghoriad 						£750.00
Partneriaeth Ogwen-cyfraniad cyflogaeth 					              £936.00

9. Toriadau gwair ychwanegol
Eitem wedi ei drafod gyda’r ‘Gohebiaeth’

10. Ymgynghoriad gyda’r ieuenctid
Trafodwyd canlyniadau’r ymgynghoriad.  Penderfynwyd cael trafodaeth gyda’r Arweinwyr presennol er mwyn cael eu barn ar y gwasanaeth yn y dyfodol.  

11. Prosiect Murlun Mosaig
Cais gan Partneriaeth Ogwen am rodd tuag at creu murlun yn Llys Dafydd.  Pawb yn gefnogol o’r syniad.  Awgrymwyd buasai’r Bartneriaeth yn gallu rhoi cais i’r Cyngor Celfyddydau am grant tuag at y prosiect.  

12. Comisiwn Ffiniau a Democratiaeth Leol Cymru
Pawb wedi darllen y dogfennau.  Does dim newidiadau arfaethedig i’r Cyngor hwn, felly penderfynwyd bod dim sylwadau.  

13. Diffibriliwr
Trafodwyd y dyfynbrisiau.  Penderfynwyd cael un ar gyfer pentref Llandygai ac un ar gyfer Tregarth.  Y Clerc i wneud ymholiadau ar gyfer arian grant i’w cyllido.  

14. Seddau gwag Ward Mynydd Llandygai
Penderfynwyd cyfethol Mary Hayes i un o’r seddi gwag.  Y Clerc i roi’r hysbyseb ar ‘Facebook’ ar gyfer yr ail sedd wag.  

15. Penderfyniadau Cynllunio
C17/0903/16/LL	Carreg y Fedwen, Sling, Tregarth
	Creu canolfan ymchwil a menter iachâd cysegredig gan gynnwys codi pedwar adeilad newydd, creu meysydd parcio a chodi wal ffin 2.3m o uchder (cais diwygiedig i gais dynnwyd yn ôl - C16/1158/16/LL)
	Penderfyniad: Holl ymgynghoriadau drosodd
	Adroddwyd bod y Pwyllgor Cynllunio am ymweld a’r safle.


C17/1266/16/LL					Tir yn Bryn Cul, Tal Gae, Tregarth
Gosod mast telathrebu 17.5 medr o uchder gan gynnwys 3 antena a 2 ddysgl darlledu ynghyd a 2 gaban offer a 1 cabinet mesurydd a gwaith atodol
Penderfyniad: Holl ymgynghoriadau drosodd.  
Adroddwyd bod y Pwyllgor Cynllunio am ail- edrych ar y cais.  

C17/1237/11/LL
C17/1236/11/CR	Angorfa’r Prince Madog, Port Penrhyn, Bangor
Gwaith tynnu strwythur codi cychod presennol a chodi strwythur newydd
Penderfyniad: Holl ymgynghoriadau drosodd.

16. Ceisiadau Cynllunio
C18/0123/16/TC	Spring Cottage, Carreg y Fedwen, Sling
Cais tystysgrif cyfreithloni defnydd fel annedd breswyl Defnydd Dosbarth C3
Penderfyniad: argymell bod angen trefnu pwyllgor ymweld yr Adran Gynllunio. Nid ydym wedi argyhoeddi bod y safle yma yn briodol i’w ddatgan fel tŷ annedd.

C18/0122/16/LL					6 Craig y Pandy, Tregarth, Bangor
Estyniad unllawr ac estyniad deulawr yn yr ochr ac yn y cefn. 
Penderfyniad: Cefnogi 


[bookmark: _GoBack]17. Unrhyw fater brys arall
Dim i’w drafod.  

